REZIME RADA

U ovom radu je izvršena analiza struje uključenja neopterećenog energetskog transformatora i njen uticaj na kvalitet električne energije.
Uvodni dio sadrži kratak osvrt na problematiku kvaliteta električne energije uopšteno. Tu su date neke od definicija kvaliteta električne energije, a nabrojani su i osnovni pojmovi, koji se koriste u ovoj oblasti. Poseban akcenat je dat na uticaj struje uključenja neopterećenog energetskog transformatora na kvalitet električne energije. Takođe, u ovom dijelu rada su navedeni i standardi i preporuke vezani za problematiku kvaliteta električne energije.

Nakon uvodnog dijela rada dat je matematički model pri uključenju neopterećenog transformatora. Data je i ukratko opisana zamjenska šema jednofaznog transformatora. Pored, toga dati su i modeli transformatora, koji se koriste u softverskom paketu MATLAB/Simulink/Sym Power System.

U trećem dijelu rada su opisani neki od negativnih uticaja struje uključenja neopterećenog energetskog transformatora, kao što su: naprezanje metal-oksidnih odvodnika prenapona vezanih uz transformator, mehaničko naprezanje namotaja transformatora usljed struje uključenja.

U četvrtom poglavlju ovog rada izvršena je detaljna analiza struje, uključenje neopterećenog transformatora. Dati su svi parametri vezani za struju uključenja, opisani uticaji pojedinih parametara na oblik i visinu struje uključenja. Pored struje uključenja jednofaznih transformatora, opisana je i struja uključenja neopterećenih trofaznih energetskih transformatora. Uz frekventnu analizu struje uključenja, dat je kratak pregled Fourieove transformacije, koja se koristi za frekventnu analizu.

Peto poglavlje rada opisuje uticaj struje uključenja neopterećenog transformatora na djelovanje zaštitnih releja, odnosno na pogrešno djelovanje diferencijalne zaštite transformatora. Dati su osnovni principi djelovanja diferencijalne zaštite, oblik struje uključenja, te mogući uticaji te struje na djelovanje same zaštite.

U šestom i sedmom poglavlju su dati snimci struja uključenja neopterećenog energetskog transformatora, koji su zabilježeni mjerenjem i simulacijom. Mjerenje i simulacija je izvršena na malom energetskom jednofaznom transformatoru prenosnog odnosa 230/75/19 V/V/V, a u sedmom poglavlju su dati snimci struja uključenja snimljeni mjerenjem na trofaznim energetskim distributivnim transformatorima 35/10 kV i to snage 4 MVA i 8 MVA. Također, u ovom dijelu je dat i snimak struje praznog hoda jednog energetskog transformatora 35/10 kV, snage 8 MVA.

Na kraju je dat zaključak, u kome su navedeni svi zaključci do kojih se došlo kroz rad, da li teoretski, eksperimentalni ili praktični dio rada.

